
 

       

       

E-postadresse: 

sfmrpost@statsforvalteren.no 

Sikker melding: 

www.statsforvaltaren.no/melding 

 Postadresse: 

Postboks 2520 

6404 Molde 

 Besøksadresse: 

Julsundvegen 9 

 Telefon: 71 25 84 00 

www.statsforvaltaren.no/mr 
 

Org.nr. 974 764 067 

 

  Vår dato:  Vår ref: 

  05.07.2022  2022/3549 

     

  Dykkar dato:  Dykkar ref: 

     

   

FAUNAFOKUS AS 

Furnesvegen 10 

6106 VOLDA 

 

 

 Saksbehandlar, innvalstelefon 

 Ola Betten, 71 25 84 76 

  

 

 

  

  

 

Sjøfuglkartlegging Søre Sunnmøre 2022 - dispensasjon for ferdsel 

Vi viser til oppdrag frå Statsforvaltaren i Møre og Romsdal om kartlegging av hekkande sjøfugl i 

utvalde verneområde på Søre Sunnmøre, herunder Vindfarholmen naturreservat, Sandøya-Vattøya 

naturreservat, Eggholmen naturreservat, Flørauden naturreservat og Grasøyane i Runde 

fuglefredingsområde. 

 

Arbeidet vert gjennomført i juni og juli 2022, og det er behov for ilandstiging av 1-2 personar i juli. 

Dei fire naturreservata med føremål å ta vare på område som har særskilt verdi for biologisk 

mangfald og som inneheld trua, sjeldsynt og sårbar natur, jf. likelydande bestemmingar i 

verneforskriftene av 28.05.2010, § 2. 

 

Føremålet med fredinga av Grasøyane er å ta vare på eit rikt og interessant fugleliv og fuglane sitt 

livsmiljø, særleg med omsyn til sjøfuglkoloniane, jf. verneforskrifta av 30.04.1981. 

 

I tida frå og med 1. mai til og med 31. juli er det forbod mot ferdsel på land i naturreservata, jf. 

verneforskrifta § 5, punkt 1. Tilsvarande er det er det ferdselsforbod frå 15. april til 14. august på 

Grasøyane, jf. verneforskrifta  pkt. IV, d). Det er ikkje heimel i verneforskrifta til å gi dispensasjon til 

ferdsel i samband med kartlegging og overvaking av fugl. Ein dispensasjon må difor heimlast i 

naturmangfaldlova (NML) § 48. 

 

Teljinga medfører ei kortvarig forstyrring. Dei vaksne måsefuglane vil flyge over kolonien og evt. 

forsøke å jage forstyrrarane. 

 

Statsforvaltaren legg til grunn at forstyrringa er svært kortvarig og blir gjort av erfarne personar slik 

at det ikkje vil påverke hekkesuksessen til artane. På denne tida har alle aktuelle artane ungar. 

Arbeidet vil vere positivt for kunnskapen om sjøfuglartane, og den vidare forvaltinga av 

verneområda. 

 

Kunnskapen om dei naturfaglege verdiane i verneområda og om den samla belastninga tiltaket 

vil ha er god nok til å vurdere søknaden, jf. NML §§ 8 og 10. NML § 9 er derfor ikkje relevant. 

Om tiltaket blir gjennomført i tråd med vilkåra for løyvet er kravet i NML § 12 om best mogleg 

metode oppfylt. § 11 i NML er ikkje relevant. 

I samsvar med NML § 48 kan forvaltningsstyresmakta gjere unntak frå forskrifta dersom det 

ikkje strir mot vernevedtaket sitt formål og ikkje kan påverke verneverdiane nemneverdig, eller 

dersom omsynet til tryggleiken eller omsynet til vesentlege samfunnsinteresser gjer det 

naudsynt. 

 

Teljing av sjøfugl medungar strir ikkje i mot formålet med vernet av naturreservata og Runde 

fuglefredingsområde, og det vil heller ikkje påverke verneverdiane nemneverdig. 

 

Vedtak 

Faunafokus AS får med heimel i Naturmangfaldlova § 48 dispensasjon til å gå inn i naturreservata 

Vindfarholmen, Sandøya-Vattøya, Eggholmen og Flørauden, samt Grasøyane i Runde fugle-

fredingsområde med formål å kartlegge hekkande sjøfugl på desse vilkåra: 

 

a) Oddvar Olsen er ansvarleg for arbeidet. Han kan ha med seg 1 person i tillegg. 

b) Løyvet til å ferdast i verneområda gjeld i perioden 20. juni til og med 31. juli (naturreservata)/      

14. august (Grasøyane) i 2022. 

c) Registreringane skal leggast inn i artsobservasjoner.no. 

d) Kartleggar skal ha med denne dispensasjonen under arbeidet. 

 

Klage 

Dette vedtaket kan påklagast til Miljødirektoratet innan 3 veker i samsvar med forvaltningslova 

§ 28. Evt. klage skal sendast Fylkesmannen i Møre og Romsdal, og det ligg eit skjema for klage 

på forvaltingsvedtak på: 

 

https://www.regjeringen.no/contentassets/45b55b2c88e94e79b55b1798053f7ad7/0073n_nynorsk.pdf 
 

 

Med helsing 

 

Bjarne Otnes (e.f.) 

fagleiar 

  

 

Ola Betten 

prosjektleiar 

